
ZER EGIN ERDI MAILAKO ZIKLOA BUKATU ONDOREN?

2. LANBIDE HEZIKETAKO BESTE ERDI MAILAKO ZIKLO BAT EGIN
· Oso aukera ona izan daiteke zure prestakuntza zabaldu edota osatzeko.
· Sartzeko orduan 2 plaza gordeko dituzte ziklo bakoitzean, baina sarbide proba edo beste titulu batzuk dituztenekin partekatu beharko dituzu.
3. ERDI MAILAKO ZIKLOETATIK GOI MAILAKO ZIKLOETARAKO SARBIDEA (ikasturte honetako araudiaren arabera)
· Lanbide Heziketako Teknikari Titulua duten ikaleek Lanbide Heziketako Goi Mailako zikloetarako sarbide zuzena izango dute. Goi mailako zikloetan 6 plaza gordeko zaizkie (Goi mailako Zikloetarako Sarbide Ikastaroa egin duten ikasleak barne daudelarik)
· Lanbide Heziketako Teknikari Titulua baduzu eta Arte Plastikoak eta Disinua edota Araubide Bereziko kirol Irakaskuntzetako goi mailako zikloa egin nahi baduzu, beste baldintza batzuk betetzeaz gain, Goi Mailako Sarbide Proba gainditu beharko duzu 

· Erdi mailako zikloa edo goi mailako zikloetarako sarbide ikasturtea gainditu den urtean bertan izena eman duten ikaleek, lehentasuna  izango dute goi mailako ziklora sartu orduan. Multzo honetako ikaselak, sarbide batez besteko notaren arabera ordenatuko dira
· Sarbide batez besteko nota:

· Egin duzun erdi mailako zikloan lortu duzun batez besteko nota
· Goi mailako zikloetarako sarbide ikasturtea egin baduzu, gehienez 4 puntuko saria lortuko duzu:
· Sarbide batez besteko nota = NMCF + 0,4 * NMCP (ikasleak goi mailako zikloetarako sarbide ikasturteko irakasgai guztiak gaindituz gero)
· Sarbide batez besteko nota = NMCF + 0,15 * NMCP (ikasleak goi mailetarako sarbide ikasturteko irakasgai guztiak ez baditu gainditu)
*NMCF: erdi mailako batez besteko nota
*NMCP: sarbide ikastuteko batez besteko nota 
4. GOI MAILAKO ZIKLOETRAKO SARBIDE IKASTURTEA NAFARROAN (ikasturte honetako araudiaren arabera)
· Zertarako egin?

· Goi mailako zikloa errazago egin ahal izateko
· Erdi mailako zikloan duzun batez besteko notarekin ezin bazaar goi mailako zikloan sartu, sarbide ikasturtea egiteak nota igotzeko lagunduko dizu (4 puntu gehienez). Gainera, goi mailako ziklo eta sarbide ikasturtean izena eman dezakezu. Zikloan onartzen ez bazaituzte sarbide ikasturtea egitea ondo etorriko zaizu hurrengo urtean zikloan sartzeko behar duzun nota lortzeko.
· Sarbide ikasturtean matrikulatzeko bete beharreko baldintzak:
· Lanbide Heziketako Teknikari Titulua izatea baina goi mailako zikloetan sarbide zuzena ematen dizutenak ez.
· Ikasi duzun Lanbide Heziketako erdi mailako zikloaren arebera sartzeko lehentasuna izango duzu. Informazio gehiago honako webgunean: http://www.navarra.es/home_es/Servicios/ficha/3112/Curso-preparatorio-de-las-pruebas-de-acceso-a-ciclos-formativos-de-grado-superior)
· Sarbide ikasturtearen ezaugarriak:
·  Urte batekoa da.
· Behin bakarrik egin dezakezu. Ezin da errepikatu.
· Asteko ordutegia:
· G ereduan: 20 saio
· D eta A ereduan: 55 minutuko 22 saio
· Ikastetxeetan modu ezberdinean antolatu dute, batzuetan lau egunetan zehar 5 ordu, beste batzuetan 4 ordu astelehenetik ostiralera…
· Ezin da baliozkotu Batxilergoko pareko irakasgaiekin.
· Hiru modalitate daude: 
· Zientziak eta Ingenierutza: Gaztelera, Euskara (A eta D ereduetan), Frantsesa edo Ingelera, Matematika Aplikatuak, Fisika eta Kimika Aplikatuak, Industria Teknologia Aplikatua,  eta Marrazketa Teknikoa
· Gizarte Zientziak: Gaztelera, Euskara (A eta D ereduetan), Frantsesa edo Ingelera, Matematika Aplikatuak, Ekonomia Aplikatua, Informazio eta Komunikazio teknologia Aplikatuak, eta Geografia Aplikatua
· Ciencias de la Salud: Gaztelera, Euskara (A eta D ereduetan), Frantsesa edo Ingelera, Matematika Aplikatuak, Biologia Aplikatua, Kimika Aplikatua eta Fisika Aplikatua
· Irakasgai guztiak ikasi behar dituzu eta bi bukaera ebaluzio deialdi daude, biak ekainean.
· Gizarte Zientzietakoa  urrutiko modalitatean egiteko aukera badago, Félix Urabayen Institutoan. 
· Nafarroako eskaintza: http://www.navarra.es/home_es/Servicios/ficha/3112/Curso-preparatorio-de-las-pruebas-de-acceso-a-ciclos-formativos-de-grado-superior

5. ZIKLOETAN IZEN-EMATEA NAFARROAN (Ikasturte honetako araudiaren arabera)
· Lanbide Heziketako beste ziklo bat egin nahi baduzu garrantzitsua da maiatzean izena ematea, zure gustuko zikloan onartua izateko aukera handiagoa izango duzu eta.
· Nafarroan hautaketa dexente egin dezakezu (iaz 6 izan ziren, aurtengo araudia oraindik ez da atera). Hautaketa hauen artean erdi eta goi milako ziklo ezberdinak jar ditzakezu, ziklo bera ikastetxe ezberdinetan, eta abar, baina beti ere izen-emate orri bakarra aurkeztu. Salbuespen bat dago, goi mailako zikloetan eta Sarbide Ikasturtean izena eman nahi baduzu, bi izen-emate orri ezberdin aurkeztu beharko dituzu. 
· Zure lehenengo hautaketa eskaintzen den ikastetxean aurkeztuko duzu orria. 
· Aurkeztu beharreko dokumentazioa:

· Izen-emate orria
· NANaren fotokopia 

· Baldintza akademikoaren ziurtagiria entregatzeko epea ekainaren bukaerara arte izaten da.

· Oso garrantzitsua da gustokoen dituzun zikloak lehendabiziko postuetan jartzea, ziklo batean onartzen bazaituzte, ezin izango duzu atzerago jarri duzun beste ziklo bat eskatu. Ziklo batean behin onartua izanez gero, matrikulatu ezean onarpen prozeduratik kanpo geratuko zara. 
· Onartua izan zaren zikloa ez bada erabat zure gustokoa, matrikulatu eta “hautaketaren hobetzekuntza” eskatu beharko duzu, ez baduzu onarpen prozeduratik kanpo geratu nahi. Modu honetan lehenago aipatu dituzun zikloetan sartzeko aukera izango duzu ikasposturik sortuz gero.
· Erne ego onartuen zerrenda eta matrikulatzeko epea noiz ateratzen diren. Izen-emate orriaren beste aldean agertzen dira normalean.
· Irailean izena-emateko epe berri bat irekiko da. Ez baduzu maiatzean egin, edo behar zen epean matikulatu ez bazara, izena emateko aukera izango duzu berriz, baina prozedura osoa bukatu ondoren libreak geratu diren ikaspostuak banatuko dira. Zailago izango duzu gustuko ziklorik aurkitzea.
· Datorren ikaturterako izen-emate epea maiatzaren 8tik 12ra izango da Nafarroan.
· Beste autonomia-erkidego batzuetan beste garai batzuetan izaten dira izen-emateko epeak, Euskal Autonomia-Erkidegoan ekainean izaten da.
6. LANBIDE HEZIKETAKO ZIKLO ESKAINTZA
· Nafarroako eskaintza (erdi eta goi mailako zikloak, “on line” modalitatea, zikloetarako sarbide notak…) honako webgune honetan aurkituko duzu: https://www.educacion.navarra.es/web/dpto/ciclos-formativos
· Estatu mailan: http://www.todofp.es/. Eskaintzen diren ziklo guztiak, non ikasi, erkidego guztietako izen-emateko epeak…
7. BATXILERGOA
Erdi mailako zikloetatik Batxilergora zuzenean sar zaitezke.

Batxilergoa arratsaldeetan ikasteko aukera badago. Adin nagusiko pertsonei zuzendua dago, lanean edo beste zerbait egiten ari diren pertsonei batez ere. Iruñean Plaza de la Cruz  eta Navarro Villoslada ikastetxeetan egin daiteke.
Urrutiko Batxilergoa beste aukera bat da. Ez daukazu irakasgai guztietan matrikulatu beharrik, eta honela malgutasun handiagoa izango duzu. Aproposa izan daiteke Batxilergoa kurtsatu baduzu eta gainditu ez dituzun irakasgaiak geratzen bazaizkizu. Gainera zikloekin batera egin daiteke (agian modulu gutxirekin errepikatu behar baduzu, edo…). Nafarroan Felix Urabayen institutoan ikas daiteke.
8. ENPLEGURAKO PRESTAKUNTZA IKASTAROAK

Agentzia Enpleguetatik kudeatzen dira ikastaro hauek. Ez da ezer ordaindu behar eta eskaintza enplegu agentzietan, egunkarietan edota sindikatuetan aurki daiteke. Batzuetan gure ikastetxean bertan ematen dira. Normalean bi deialdi egoten dira urtean zehar (otaillean-martxoan eta ekainean-uztailean). Baten bat egin nahi baduzu Enplegu Agentzian eman beharko duzu izena. Internet edo Nafarroako Enplegu Atarian ere egin dezakezu (www.empleo.navarra.es) 
Iraupen ezberdinetako ikastaroak izaten dira (100 eta 500 ordu bitartean), goizez eta arratsaldez ikas daiteke, eta gai askotakoak sortzen dira: elektronika, sukaldaritza, mekanika, soldadura, informatika, kimika, bezeroen arreta… Egin ahal izateko baldintza batzuk bete behar dira: titulazioa, esperientzia edo ezagutzak… Normalean oso praktikoak izaten dira. Komenigarria da lehenbailehen izena ematea, kopurua lasiter betetzan da eta.
Lanbide Kualifikaziorako Programan sartzen diren ikastaroak eginez gero lanbide gaitasun unitate ezberdinen ziurtagiria lortu ahal da.
Enplegurako konpromisoa duten ikastaroak ere badaude. Ikastaroa egiten dutenaren %60a kontratatua izaten da. Informaazio gehiago: Centro Iturrondo, Atarrabia etorbidea, 1, 31600 Burlata, Tfnoa:   848 42 58 25.
Beste webgune batzuk: 

Portal de Empleo de Navarra, www.empleo.navarra.es. Lan eskaintzak, dirulaguntzak, ikastaroak...

“Red de Información y Orientación Profesional de Navarra”, http://www.riop.navarra.es. Lana bilatzen ikasteko baliabideak, lanbideen gida, enpresak…

Todo FP: http://todofp.es/
Nolanahi ere komenigarria da Enplegu Agentziatik pastzea. Hemen behar duzun informazo guztia emango dizute.
9. PRESTAKUNTZA OSAGARRIA ETA IRAUNKORRA, GAZTEEN MUGIKORTASUNA ETA PRESTAKUTZA ATZERRIAN
Gaur egungo gizartearen aldakortasuna eta garapena dela eta, premia handikoa da  ezagueren eguneratzea, prestakuntza iraunkorra eta lanbide arloaren eskaera eta beharretara egokitzea. Ezinbestekoa da hausnarketa egitea  eta erabaki zure prestakuntza osatu edota hobetzeko zer ikasi behar duzun: hizkuntzak, teknologia berriak, kudeaketa eta merkaturatzea, ingurunearen zaintza…

Mentor Ikasgela  prestakuntza irekia, malgua eta internet bidez eskaintzen den ekimena da. Beren gaitasun pertsonal eta profesionalak gehitu nahi dituzten pertsona helduei zuzenduta dago. Tutoretza telematikoaren bidez, irakaaslea ikaslearekin komunikatzen da eta ikaslearen zalantza guztiak argitzen ditu eta, orobat, egin behar dituen ariketa eta ebaluazio guztiei ematen die erantzuna. Matrikula, uztailean eta abuztuan izan ezik, urte osoan irekita baitago. Ikastaroak ez du iraupen jakin bat, ikasleak zehazten du zein izanen den bere lan erritmoa. Matrikulatzeko balditza bakarra 18 urte edukitzea da. Etxean edo matrikula egin duzun Mentor ikasgelan egin dezakezu. Nafarroan bat baino gehiago badago, huetako bat José Mª Iribarren, Bartolomé Carranza Kalea, 5,-31008- Iruñea, Tfnoa: 848 430400 – 848 430410. Webguneak: http//: www. mentor.mec.es  eta  http://www.educacion.navarra.es/web/dpto/educacion-personas-adultas/aulas-mentor
Beste aukera batzuk Hizkuntza Eskola, urrutikoa edo presentziala, eta akademiak dira. 

Nafarroako Marketing klubak  (Anaitasuna etorbidea, 31 -31192- Mutiloagoiti, Tfnoa: 948-290155) prestakuntzarako ekimen ugari antolatzen ditu. Webgunea: http://www.clubdemarketing.org/

“Cámara Navarra de Comercio e Industria” delakoaren webgunean formakuntza eta enpresak sortzeko esperientziak aurkituko dituzue: http://www.camaranavarra.com/
 Beste aukera interesgarri bat CENIFERrek eskaintzen duena da (Centro Nacional Integrado de Formación en Energías Renovables): enplegurako prestakuntza ikastaroak, goi mailako zikloak, enpresetarako formakuntza, lanbide gaitasun ziurtagiraik…, denak energía berriekin harremanatuak. Ikastaroak Iruñean antolatzen dira, goizez edota arratsaldez. Webgunea: http//www.cenifer.com
Nafarroako kirol eta gaztediaren institutoko webgunean: http://www.navarra.es/home_es/Temas/Juventud/Programas/Default.htm  gaztediaren formakuntza eta mugikortasuna bultzatzeko zenbait programa aurkituko dituzu.
Datorren urtena hemen jarraituko duzen ikasleek Erasmus+ Programak  antolatzen dituen bekak eskatzeko aukera izango duzue. Beka hauen bidez prestakuntzarako egonaldiak disfutatuko dituzue Europako empresa batzuetan. Webgunea: http://www.navarra.es/home_es/Servicios/ficha/1964/Becas-para-realizar-estancias- Deialdia ateratzen denean informazio guztia jasoko duzue ikastetxean bertan.
EURES (Portal Europeo de la Movilidad Profesional) Europako Komisioa eta Enplegurako Zerbitu Publikoen arteko elkarlan sarea da. Parte hartzen duten estatuak honako hauek dira: Europar Batasunekoak, Norvegia, Islandia, Liechenstein, Suitza; eta beste erakunde batzuk. Atzerrian lan egiteko aukera ezberdinak aurkituko dituzu. Webgunea: https://ec.europa.eu/eures/public/es/homepage

